
КАШТОЎНАСЦI МАЛОЙ РАДЗIМЫ: НАРОДНЫ АБРАД
«КАЛЯДНЫЯ ЦАРЫ»

Абрад “Калядныя цары” – традыцыйны навагод-
нi народны абрад у вёсцы Семежава Капыль-
скага раёна Мiнскай вобласцi. Свята ўключае
ў сябе калядаванне i элементы народнай дра-
мы “Цар Максiлiлян”. У гурт калядных “ца-
роў” уваходзяць 7 маладых хлопцаў, якiя апра-
нуты ў белыя кашулi и штаны, падперазаны чы-
рвонымi семежаўскiмi паясамi з геаметрычным
арнаментам. Грудзi таксама перавязаны крыж-
накрыж паясамi, на шыю павязана жаночая
хустка-“тарыноўка” ў вялiкую клетку або ў квет-
кi, канцы якой закладваюцца за паясы. Усе ў
чорных ботах. На галаве – высокiя папяровыя
шапкi, аздобленыя рознакаляровымi стужкамi.
Ва ўсiх “цароў” з левага боку прымацавана сама-
робная шабля. Кожны з “цароў” меў пэўнае iмя
– цар Максiмiлян, цар Мамай, цар Iван Грозны
i г.д. i паводзiць сябе ў адпаведнасцi з гэтым во-
бразам. Акрамя “цароў” у калядным гурце зна-
ходзiцца “лекар”, музыка, барабаншчык i механо-
ша. Гэта – так званыя “чыстыя маскi”. У склад-
зе гурта былi i “нячыстыя маскi”: “дзед” i “баба.
Ролi “дзеда” i “бабы” выконвалi хлопцы, апра-
нутыя ў бруднае, рванае адзенне, твары выма-
заны сажай. На ролю “бабы” бралi невысокага,
рухавага хлопца [1, с. 21]. Задачай гэтых пер-
санажаў было смяшыць гледачоў, рабiць усяля-
кую шкоду, абдымацца i цалавацца памiж са-
бой i з прысутнымi, красцi рэчы ў гаспадароў.

“Цары” выходзiлi на вулiцу, выстройвалiся па ро-
сту. Першы ў шарэнзе, самы высокi i прыгожы
ўдзельнiк каляднай талакi, - цар Максiмiлян. Ён
сiмвалiзуе рускага цара. Сярод астатнiх вылу-
чаецца Мамай, апрануты ва ўсё чырвонае. Гэта
цар прышлы, азiяцкi. Заключнымi iдуць бара-
баншчык з музыкам i механоша. Механоша вя-
зе за сабой санкi, на якiх стаiць стул у выгляд-
зе трона – сiмвала ўлады “цароў”. Кiруе “цара-
мi” “лекар” у вайсковай форме. Куды загадае,

туды хлопцы iдуць. Маршыруюць пад гукi ба-
рабана, па баках бягуць “дзед” i “баба”. У ру-
ках “дзеда” – пуга, у “бабы” – мяцёлка, якой
яна замятае дарогу, каб збiць цароў з намеча-
нага маршруту. У першую чаргу “цары” заход-
зяць у хаты незамужнiх дзяўчат, паказваюць
прадстаўленне, выказваюць добрыя пажаданнi
гаспадарам, а ў адказ атрымлiваюць падарункi.
Прадстаўленне цягнецца не больш за 15 хвiлiн i
надае шмат весялосцi i пазiтыўнай энергii. Па-
мiж “царамi” – рускiм Максiмiлянам i азiяцкiм
Мамаем адбываецца паядынак на шаблях, у вы-
нiку якога перамогу атрымлiвае цар Максiмi-
лян. Востры на язык лекар бярэцца ўсiх лячы-
ць, але робiць гэта не лекамi, а гумарам. “Ба-
ба” i “дзед” у гэты час вырабляюць усё, што
ўдумаюць, не пакiдаючы без увагi прысутных.
Закончыўшы прадстаўленне ў адной хаце i ат-
рымаўшы пачастункi, “цары” ў суправаджэн-
нi гасцей i мясцовых жыхароў наведвалi ха-
ту за хатай. Лiчылася, што “цары” неслi над-
зею на шчасце i дабрабыт у новым годзе.
За сваю унiкальнасць у 2007 г. абрад “Каляд-
ныя цары” быў уключаны ў Дзяржаўны спiс
гiсторыка-культурных каштоўнасцей Рэспублiкi
Беларусь [2]. А ў 2009 г. абрад “Калядныя ца-
ры” рашэннем IV Сесii Мiжурадавага камiтэта
UNESCO быў уключаны ў Спiс сусветнай немат-
эрыяльнай культурнай спадчыны, якой патра-
буецца тэрмiновая ахова [3]. Абрад “Калядныя
цары” – першы аб’ект нематэрыяльнай спадчы-
ны ў нашай краiне, ўзяты пад ахову UNESCO.

